
PRIM" AWLA

ONOR. IMHALLEF
JOSEPH R. MICALLEF

Seduta tas-27 ta' Mejju, 2004

Citazzjoni Numru. 1076/1996/1

Rosario sive Louis u Mary Carmen konjugi
SCHEMBRI

VS

Joseph DEMANUELE u b’Degriet tal-Qorti tat-2 ta’
Lulju, 1997, gew kjamati fil-kawza Peter sive Pierre
Demanuele u Miriam Demanuele

[I-Qorti:

Rat I-Att ta¢-Citazzjoni mressaq fl-1 ta’ April, 1996, li bih I-
atturi ippremettew:

llli I-atturi huma proprjetarji tal-fond residenzjali “Nebula”,
Buontempo Estates, Wied Hal-Balzan, Balzan, mentri |-
konvenut huwa proprjetarju ta’ I-arja li tigi pre¢izament fuq
fond iehor sovrapost ghal dak ta’ |-atturi;

[lli I-konvenut ghandu hsieb i jibni din |-arja skond il-pjanta
li geghda tigi esebita mal-prezenti bhala dokument “RL1”"
u cioe’ li fost ohrajn jiftah zewg twieqi u aperturi markati A,
B u C ghal fuq l-arja u I-bitha ta’ |- esponenti markati bl-
ittra “X” fuq il-pjanta in kwistjoni;

[lli I-konvenut ghandu I-hsieb ¢ar li jaghmel dan kontra dak
li tistabilixxi I-ligi, peress li hu ma jgawdi ebda servitu’
f'dan is-sens u oltre dan, dan I-adir ser ikun bi ksur ta’ I-
artikolu 425 tal-kap 166 (recte 16) tal-Ligijiet ta’ Malta;

lIli permezz ta’ mandat ta’ inibizzjoni fl-ismijiet premessi
mahluf fit-18 ta’ Marzu 1996, il-konvenut gie mizmum milli
jiftah dawn it-twieqi u aperturi pendenti |-pro¢eduri ta’ din
il-kawza;

Ghalhekk I-atturi talbu lil din |-Onorabbli Qorti ghaliex
m’ghandhiex ghar-ragunijiet fuq premessi:

1. Tiddikjara li I-konvenut ma jistax u m’ghandux
ebda dritt fil-ligi li jiftah it-twieqi u aperturi fug imsemmija
ghal fuq I-arja u bitha ta’ I-atturi; u

2. Tikkonferma definittivament I-effetti tal-mandat
ta’ inibizzjoni fuq imsemmi taht piena ta’ disprezz lejn I-
Awtorita’ ta’ din il-Qorti;

Bl-ispejjez inkluzi dawk tal-mandat ta’ inibizzjoni mahrug
fit-18 ta’ Marzu 1996 mandat numru 1480/96 bil-konvenut
minn issa ngunt ghas-subizzjoni;

Rat id-Dikjarazzjoni mahlufa u n-Nota tax-Xiehda tal-atturi,
flimkien mad-dokument mehmuz maghha;

Rat id-Degriet taghha (diversament presjeduta) tal-11 ta’
Marzu, 1997%, li bih u ghar-ragunijiet hemm imsemmija,
cahdet talba tal-imharrek maghmula frikors imressaq
minnu fit-2 ta’ Dicembru, 1996, biex jithalla jikkontesta I-
kawza wara |li waga’ kontumaci, izda taghtu zmien biex

! Pagg. 16-7 tal-process

iressaq Nota ta’ Sottomissjonijiet ghall-finijiet tal-artikolu
158(10) tal-Kap 12;

Rat in-Nota ta’ Sottomissjonijiet imressqa mill-imharrek fil-
25 ta’ Marzu, 19972 flimkien mat-tliet (3) dokumenti
mehmuzin maghha;

Rat id-degriet taghha (diversament presjeduta) tat-2 ta’
Lulju, 1997, |i bih u fuq talba maghmula mill-atturi b’rikors
taghhom tad-19 ta’ Gunju, 1997, ordnat li jissejhu fil-
kawza Pierre u Miriam mizzewgin Demanuele;

Rat in-Nota mressqga fis-16 ta’ Lulju, 1997, li biha I-
imsejhin fil-kawza mizzewgin Demanuele e¢¢epew:

1. llli I-pretensjonijiet attrici huma infondati fil-fatt u
fid-dritt u t-talbiet attrici ghandhom jigu respinti bl-ispejjez
stante i meta akkwista l|-attur (Dok. A esebit man-Nota ta’
Sottomissjonijiet ta’ Joseph Demanuele a fol 24 tal-
process) huwa kien jaf li l-arja in kwistjoni kienet se
tinbena u fil-kuntratt imsemmi hemm il-kundizzjonijiet
specifici li I-fond tal-attur hu soggett ghas-servitujiet ta’
dwal u twieqi favur il-fond sovrapost kif ukoll li |- vendituri
jew l-aventi kawza taghhom zammew id-dritt li jibnu fuq I-
arja sovraposta ghall-blokk in kwistjoni;

2. lIi minghajr pregudizzju ghal fuq espost, jigi
eccepit ulterjorment li fil-kuntratt t'akkwist tal-arja mill-
esponenti (Dok. B anness man-Nota ta’ Sottomissjonijiet
ta’ Joseph Demanuele a fol 51 tal-process) hemm
specifikament pattwit li “Din I-arja hija soggetta ghas-
SERVITU mal-fond sottopost li mieghu ghandhom in
komun il-komunikazzjoni tal-ilma, elettriku u drenagg”, u
din il-kondizzjoni hija I- istess bhal kundizzjoni li hemm fil-
kuntratt t'akkwist tal-fond “Renzo” li jigi bejn il-fond tal-
attur u l-arja tal-esponenti (Dok. C anness man-Nota ta’
Sottomissjonijiet ta’ Joseph Demanuele a fol 59 tal-
process) u ghalhekk hemm pattwit is-servitu’ i jinftehu
twieqi fuq il-fondi sottostanti;

2 Pagg. 21-3 tal-process

3. lIli minghajr pregudizzju ghal fuq espost jigi
eccCepit ulterjorment li |-proprjeta’ in kwistjoni kienet
originarjament ta’ sid wiehed u ghalhekk tapplika d-
disposizzjoni tal-artikolu 468 tal-Kodi¢i Civili u ¢ioe li s-
servitu’ ta’ twieqi u aperturi li se jifthu |-esponenti fuq il-
fond tal-attur giet stabbilita bid-destinazzjoni tas-sid ta’
gabel, il-familja Buontempo;

4. llli minghajr pregudizzju ghal fug espost, jidi
eccepit ulterjorment li I|-fond sottostanti ghall-arja in
kwistjoni (il-fond “Renzo”) inbena u ghandu zewgq twieqi u
gallarija jharsu fuq il-bitha tal-attur u ghalhekk |-esponenti
mhuma se jiksru I-ebda dritt tal-attur ghaliex dan ha jkun
konformi mal-fondi gia mibnija;

Salve ecc¢ezzjonijiet ulterjuri;

Rat id-Dikjarazzjoni mahlufa u n-Nota tax-Xiehda tal-
imsejhin fil-kawza;

Rat id-Degriet tal-24 ta’ Novembru, 19973, i bih iI-Qorti
hatret lill-Perit arkitett David Pace biex jirrelata;

Rat id-Degriet taghha (diversament presjeduta) tas-27 ta’
April, 2001*, i bih ordnat lill-perit tekniku minnha mahtur
biex jghaddi ghar-rapport fuq il-provi li kien lahaq gabar;

Rat ir-Relazzjoni mressga mill-perit tekniku fis-16 ta’
Jannar, 2003, minnu mahlufa wagqt is-smigh tal-11 ta’
Frar, 2003;

Rat in-Nota mressqa mill-imharrek u mill-imsejhin fil-
kawza fis-17 ta’ Frar, 2003, li biha talbu I-hatra ta’ periti
addizzjonali;

Rat in-Nota mressga mill-atturi fis-17 ta’ Frar, 2003, li biha
huma talbu I-hatra ta’ periti addizzjonali;

% Pag. 77 tal-process
4 Pag. 99 tal-process
¥ Pagg. 175 sa 191 tal-process

Rat il-verbal tas-smigh tal-5 ta’ Marzu, 2003°, |li mutulu I-
atturi irtiraw it-talba taghhom ghall-hatra ta’ periti
addizzjonali;

Rat il-verbal tas-smigh tat-18 ta’ Gunju, 2003’, li bih I-
imsejhin fil-kawza ma baqgghux jinsistu fuq il-hatra ta’ periti
addizzjonali, imma talbu li jressqu sottomissjonijiet bil-
miktub dwar ir-rapport peritali;

Rat in-Nota ta’ Sottomissjonijiet imressga mill-imsejhin fil-
kawza fit-23 ta’ Lulju, 2003°;

Rat in-Nota ta’ Sottomissjonijiet imressga mill-atturi fit-30
ta’ Settembru, 2003°, bi twegiba ghal dik tal-imsejhin fil-
kawza;

Semghet it-trattazzjoni tal-avukati tal-partijiet;
Rat I-atti kollha tal-kawza;

Rat id-Degrieti taghha tat-22 ta’ Ottubru, 2003, u tat-2 ta’
April, 2004, li bihom halliet il-kawza ghas-sentenza;

Ikkunsidrat:

llli din hija azzjoni negatorja. L-atturi geghdin jghidu li I-
imharrkin m’ghandhomx jedd i jifthu twieqi ghal fuq il-
bitha tal-post taghhom fbinja gdida li fi hsiebhom
jaghmlu;

llli ghal din l-azzjoni, I-imharrek ma ressaqgx kontestazzjoni
fil-hin, u I-Qorti sabet illi ma kienx hemm raguni tajba biex
jithalla jressaq e¢cezzjonijiet;

[lli, madankollu, minn xi dokumenti li l-imharrek ressaq
flimkien ma’ Nota ta’ Sottomissjonijiet li I-Qorti hallietu
jipprezenta, hareg li persuni ohrajn kienu s-sidien tal-arja li
fiha kienet sejra ssir il-binja I-gdida. Kien ghalhekk li |-

6 Pag. 196 tal-process

" Pag. 198 tal-process

8 Pagg. 199 sa 202 tal-process

° Pagg. 203A sa 205 tal-process

Qorti lagghet it-talba tal-atturi nfushom biex tordna s-sejha
fil-kkawza ta’ hu l-imharrek u martu;

llli I-imsejhin fil-kawza laqghu billi galu li kellhom kull jedd
li jibnu u li jifthu t-twieqi fuq I-arja tal-post tal-atturi, billi dan
il-jedd kien diga’ ssemma’ fil-kuntratt li bih I-atturi xtraw il-
post taghhom u billi diga’ kien hemm twieqi ohrajn jaghtu
ghal fuq il-post tal-atturi. Qalu wkoll li kemm il-post tal-
atturi u kif ukoll |-arja taghhom kienu ta’ |-istess sid li ried li
l-arja tinbena u li jkunu jistghu jinfethu twieqi fuq il-bitha
tal-post tal-atturi;

[l I-fatti ewlenin li jirrizultaw mill-atti tal-kawza juru li l-attur

kiseb il-post bl-isem ta’ “Aldo”, li jaghmel parti mill-binja bl-
isem ta’ “Buontempo Estate”, fi Triq il-Wied ta’ Hal Balzan,
Balzan, fl-10 tAwissu, 1981'°, minghand il-familja
Buontempo, bil-patti u I-kundizzjonijiet hemm imsemmija,
kif suggett ghar-rata ta’ ¢ens imsemmija u ghas-servitu’ ta’
dawl u twieqi favur il-post ta’ fuqu u bid-dritt tal-bejjiegha li
jibnu l-arja fugq dan I-ahhar post u li juzaw it-tarag komuni
u s-servizzi komuni. |l-post tal-attur hu terran u fuqu kien
hemm mibni post iehor bl-isem ta’ “Renzo”.  Aktar ‘il
quddiem, l-attur bidel l-isem tal-post miksub minnu ghal
“‘Nebula”, sewwasew kif kien iddikjara li kien fi hsiebu
jaghmel fil-kuntratt tal-akkwist. F’xi zmien wara Awissu
tal-1992™, I-atturi ghamlu bdil strutturali fil-post taghhom
konsistenti f'estensjoni tal-bini ghal go dik li kienet il-bitha

ta’ wara;

Il I-imsejhin fil-kawza kisbu I-arja ta’ fuq il-post bl-isem ta’
“Lubeck” (li gabel kien “Renzo”) fil-11 ta’ Lulju, 1995
ukoll minghand il-familja Buontempo. Ix-xerrejja nghataw
il-jedd i jibnu sular jew aktar, skond il-permessi mill-
awtoritajiet, izda fkull kaz riedu jaghtu access lis-sidien
tal-postijiet ta’ tahthom biex iwahhlu u jzommu tank tal-
ilma, antenna u biex jitilghu jonxru I-hwejjed (liema dritt ta’
nxir ma nghatax madankollu lill-attur);

Dok “A”, f'pagg. 24 sa 50 tal-process
" Dokti “Al”u “A2”, fpagg. 111-3 tal-process
2 Dok “B”, f'pagg. 52-7 tal-process

i fMarzu tal-1996, l-atturi talbu I-hrug ta’ Mandat ta’
Inibizzjoni kontra l-imharrek, liema talba ntlagghet fit-18 ta’
Marzu ta’ dik I-istess sena. Il-kawza nfethet fl-1 t'April,
1996;

llli I-Qorti tqis li ghandha tibda I-konsiderazzjonijiet ta’ dritt
li jsawru din il-kawza billi tfisser li I-ghan wahdieni tal-actio
negatoria huwa dak li jikseb dikjarazzjoni li I-gid tal-attur
mhux suggett ghal servitu’ favur gid ta’ haddiehor, u li
jitnenha dak kollu li jxejjen l-istat ta’ tgawdija hielsa minn
kull servitu’. Din l-azzjoni tinbena fuq il-presuppost li I-gid
immobbli huwa hieles'®. Ghalhekk hija azzjoni ta’ ghamla
petitorja'® u tista’ titressaq biss minn min hu sid tal-post™
u mhux minn kull min ikun jippossedih, u dan bhala effett
dirett tal-fatt li I-azzjoni petitorja tirrigwarda jeddijiet reali*®;

[lli normalment ukoll, fl-azzjoni negatorja, il-piz tal-prova
tal-esistenza ta’ servitu’ fuq il-fond tal-attur taga’ fuq il-
parti mharrka'’, minkejja li din tkun tinsab fil-kwazi-
pussess tas-servitu’ pretiza'®. Ghalhekk, kulma ghandu
jipprova l-attur fkawza bhal din hu li huwa tassew sid il-
post li fuqu qieghed jigi pretiz is-servitu’. Filwaqt i |-parti
mharrka trid turi li tassew jezisti s-servitu’ minnha vantat'’;

[lli ma hemm |-ebda dubju Ii I-atturi sehhilhom juru li I-post
okkupat minnhom huwa taghhom. Langas I|-imsejhin fil-
kawza ma jippruvaw imieru t-titolu li I-atturi ghandhom fuq
hwejjighom.  Dan, ghalhekk, jissoddisfa I-vot li I-ligi
tqgieghed fuq I-atturi fkawza ta’ din |-ghamla. Ghalhekk,
minn issa ‘| quddiem, huma l-imsejhin fil-kawza li jridu juru
li s-servitu’ Ii jifthu t-twieqi li jaghtu fuq il-bitha tal-post tal-
atturi tezisti favur il-gid taghhom;

llli I-imsejhin fil-kawza jghidu li dan il-jedd taghhom jeZisti
minhabba li fil-kuntratt li bih I-attur xtara I-post tieghu s-
sidien bejjiegha dahhlu rizerva espressa li, filwaqt li kienu
geghdin izommu ghalihom l-arja tal-bini ezistenti, jekk

¥ P.A. 9.1.1877 fil-kawza fl-ismijiet Desain vs Piscopo Macedonia (Kollez. Vol: VI11.21)

¥ App. Civ. 19.2.1951 fil-kawza fl-ismijiet Farrugia et vs Cassar (Kollez. Vol: XXXV.i.10)

5 App. Civ. 20.12.1946 fil-kawza fl-ismijiet Falzon et vs Degiorgio (Kollez. Vol: XXXI1.i.485)
%p A 3.4.1995 fil-kawza fl-ismijiet Baldacchino vs Grima et (Kollez. Vol: LXXIX.iii.1219)

7 App. Civ. 28.1.1957 fil-kawza fl-ismijiet Vella et vs Magro (Kollez. Vol: XL1.i.69)

8p.A. PS 18.2.2004 fil-kawza fl-ismijiet Naziareno Schembri vs Leonilda Farrugia

¥p A PS 31.1.2003 fil-kawza fl-ismijiet Joan Cachia vs Marianna Schembri

kemm-il darba ‘1 quddiem huma ghad jibnu sulari ohrajn
fuq dawk li kienu ezistenti, kienu irrizervaw il-jedd ta’
access ghall-imsemmija arja mit-tarag ezistenti. Minn din
il-klawsola, l-imsejhin fil-kawza jisiltu I-jedd i huma -
bhala |-aventi kawza tas-sidien Buontempo — jibnu u jifthu
twieqi fuq il-bitha tal-atturi;

[lli l-atturi jilmentaw li dawn ix-xoghlijiet odda mahsuba
mill-imsejhin  fil-kawza joholqu kontra I-gid taghhom
servitu’ li ma Kkinitx tghabbi lil gidhom qabel, u liema
xoghlijiet geghdin jikkawzawlhom tnaqqis tat-tgawdija ta’
gidhom u introspezzjoni go hwejjighom;

llli fis-sewwa jrid jinghad li I-gid tal-atturi huwa diga’
suggett ghas-servitu’ ta’ dawl u titwil mill-post li jigi
immedjatament fughom. Forsi jidher xieraq li jigi mfisser li
I-ilment tal-atturi ma jidhirx li huwa mibni fuq il-fatt li I-gid
taghhom m’huwiex suggett ghal dik is-servitu’, imma li bix-
xoghlijiet il-godda mahsuba mill-imsejhin fil-kawza, dawn
sejrin jaggravaw is-servitu’ tal-istess atturi bil-ftuh ta’
twieqi u aperturi ohrajn, liema servitu’ I-imsejhin fil-kawza
m’ghandhomx jedd ghaliha;

lIli huwa accettat li I-ligi ma tridx li ebda wiehed mill-girien
jaghmel, fhajt divizorju, xoghol ta’ ftuh ta’ twieqi jew
aperturi ohrajn minghajr il-kunsens tal-gar l-iehor?®. Dan
il-provvediment japplika ghal ftuh ta’ twieqi jew fethiet li
jixbhuhom, imma mhux ghal rewwihiet, u japplika wkoll
fkaz li I-hajt li fih jinfethu jkun proprjeta’ esklussiva ta’ dak
li jiftah it-tieqa®;

llli t-taghlim maghmul fdawk is-sentenzi jidher li dejjem
baga’ jigi segwit mill-Qrati taghna saz-zminijiet tal-lum;

llli, fil-kaz prezenti u mid-dokumenti mressqa, jidher Ii I-
imsejhin fil-kawza jridu jibnu l-arja mixtrija minnhom u li
jaghmlu — kif kull bini gdid huwa mistenni li jkollu — twieqi
u aperturi li jaghtu wkoll fuq il-bini estiz u dak li fadal mill-
bitha jew gardina tal-post tal-atturi?®>. L-imsejhin fil-kawza

20 Art. 425 tal-Kap 16

2L App. Civ. 24.6.1912 fil-kawza fl-ismijiet Borg vs Schembri et (Kollez. Vol: XXI1.i.517)
22 Ara |-pjanti tax-xoghlijiet proposti, Dokti “JPA2” u “JPA4”, f'pagg. 135 u

137 tal-process

ma jichdux bl-ebda mod |i mill-imsemmija twieqi (u
gallarija) huma jistghu jittawlu bla xkiel ghal gol-bitha tal-
atturi. Jghidu, madankollu, li dak li I-atturi jghidu li jista’
jikkawzalhom skomdu diga’ geghdin igarrbuh mill-post ta’
fughom, u jghidu wkoll li I-bini I-gdid taghhom huwa
mhares mill-permessi mehtiega u meta jittella’ jkun jagbel
mal-bixra tal-bini li hemm fl-inhawi;

llli, fil-qafas ta’ dawn il-fatti, I-Qorti temmen li ghandhom
jigu imsemmija I-prin€ipji ta’ dritt li gejjin. Fil-qasam ta’
dritt dwar servitu’, tali servitu" huwa meqjus bhala
ecctezzjoni ghall-jedd ta’ proprjeta’ u ghandhom jitgiesu
ghalhekk b’'mod restrittiv, u ghalhekk fejn hemm dubju
dwar il-limiti ta’ tali servitu’, dan ghandu jinghata tifsira
kemm jista’ jkun dejga u zgur mhux kontra I-gid serventi;

Il fir-rigward ta’ ftuh ta’ twieqi fuq btiehi ta’ haddiehor, il-
ligi timxi fuq il-presunzjoni stabilita fl-artikolu 323 tal-Kodici
Civili. Ghalkemm huwa minnu i fghadd ta’ kawzi,
tganglet il-kwestjoni spinuza ta’ proprjetajiet ta’ sidien
differenti li jkunu fuq xulxin, xorta wahda jista’ jinghad li
din il-prezunzjoni ghadha meqjusa bhala punt ta’ tlug. It-
tnehhija ta’ tali presunzjoni trid tigi ippruvata kif imiss.
Inghad ukoll |i s-sid ta’ bitha interna ghandu |-proprjeta’
tal-arja ta’ dik il-bitha®®, u li ghalhekk il-ftuh ta’ kull tieqa
minn sid ta’ xi beni sovrastanti li ma jkunx sar bi gbil ma’
sid il-bitha jew li ma jkunx inghata espressament fit-titolu

tal-akkwist, jikkostitwixxi servitu’®*;

i fin-Nota ta’ Sottomissjonijiet mirquma taghhom, |-
imsejhin fil-kawza sostnew li I-ftuh tat-twieqi fis-sulari |-
godda li fi hsiebhom jibnu hu ghamil li se’ jkun sar skond
il-ligi u wkoll minhabba li kienet diga’ tezisti servitu’ skond
id-destinazzjoni ta’ sid ta’ zewg fondi. L-imsejhin fil-kawza
jzidu jghidu li ladarba kienu xtraw l-arja fuq il-post tal-
atturi, allura dan kien ifisser li kellhom kull jedd li jtellghu
kemm sulari tippermetti I-ligi u li kull sular igawdi jeddijiet
bhal dak li fuqu jkunu nbnew;

2 Ara P.A. PS 16.6.2003 fil-kawza fl-ismijiet George Mifsud et vs Raymond
Vella et

2 Ara P.A. TM 9.10.2003 fil-kawza fl-ismijiet Emanuel Vella vs John Galea
et u I-ghadd ta’ sentenzi msemmijin fiha

lIli ghar-rigward ta’ servitu’ mahluga “bid-destinazzjoni ta’
sid ta’ zewg fondi”®®, il-ligi trid li jintwera (naturalment,
minn min jinvoka favurih tali servitu’) li s-sid gieghed jew
halla I-hada fl-istat li minnu tnissel is-servitu. Kemm hu
hekk, gie stabilit li s-servitu’ bid-destinazzjoni ta’ missier
iI-familja ma tohrogx mill-intenzjoni imma mill-fatt, ghaliex
Is-servitujiet predjali, kif I|-isem innifsu juri, huma
assoggettazzjoni tal-proprjeta’ u ghalhekk, bhala haga “in
odiosis”, ghalkemm utli ghall-fond dominanti,
m’ghandhomx jitnisslu hlief minn fatti univo¢i u certi®®.
Biex dan isehh iridu jintwerew erba’ (4) elementi li huma:
(@) li I-post serventi u dak dominanti kienu, fxi zmien, tal-
istess sid; (b) Ii I-imsemmi sid gieghed jew halla |-affarijiet
fl-istat li minnu tnisslet is-servitu’, (¢) li I-postijiet jinsabu
fidejn sidien differenti, u (d) li meta I-postijiet ikunu
ghaddew ghand sidien differenti, ma jinghad xejn dwar is-
servitw’?’.  Minbarra dan, huwa stabilit ukoll li din is-
servitu’ tirrigwarda biss dawk is-servitujiet i huma
kontinwi?®® u dawk li jidhru®®. Twieqi jagghu sewwasew
taht dawn I-ghamla ta’ servitu’;

lli ghalhekk, iz-zmien utli li wiehed irid iqis biex jara jekk
tali ghamla ta’ servitu’ tezistix tabilhaqgq huwa I-waqt meta
I-postijiet ma baqghux izjed tal-istess sid, u mhux iz-zmien
meta kienu ghadhom tal-istess sid. Dan igib mieghu |-
effett li jekk kemm-il darba xi wahda mill-proprjetajiet
kienet diga’ ghaddiet ghand haddiehor u ma tkunx
baqghet ghand I-istess sid, is-servitu’ ma tista’ qgatt titgies
mahluga bid-“destinazzjoni” jew bir-rieda tal-istess sid,
imma trid titgies li tkun inholqot bi gbil ta’ kunsensi tas-
sidien kollha konc¢ernati, u ghalhekk il-holgien tas-servitu’
ghandu jsir u jigi biss ippruvat b’att pubbliku®’;

lIli minbarra dan, huwa princ¢ipju ewlieni fil-ligi dwar
servitu’ li kull min ghandu jedd ghal servitu’ ghandu
jingeda biha b’'mod tali li ma jista’ jaghmel la fil-fond
serventi u langas fdak dominanti |-ebda tibdil i jista’

% Art. 468 tal-Kap 16

% App. Civ. 24.3.1975 fil-kawza fl-ismijiet Francis Apap vs Michael Galea (mhix pubblikata)

%" Punt validament maghmul ukoll mill-imsejhin fil-kawza fin-Nota taghhom, f"pag. 200 tal-process
%8 Art. 455(2) tal-Kap 16

2% Art. 455(4) tal-Kap 16

% App. Civ. 7.10.1997 fil-kawza fl-ismijiet Joseph Borg vs Victor Refalo (mhix pubblikata)

jtagqal izjed il-piz tal-fond serventi®*. Fil-kaz prezenti, ma
ghandu jkun hemm I-ebda dubju li, ukoll kieku jista’
jinghad li kienet tezisti favur il-gid tal-imsejhin fil-kawza s-
servitu’ mahluga bid-destinazzjoni tas-sid ta’ zewg fondi
fuq il-gid tal-atturi, bix-xoghlijiet li se’ jkunu saru u bil-ftuh
ta’ aktar twieqi ghal fuq il-bitha tal-post tal-atturi, is-servitu’
tkun giet tassew imtaqqgla bil-bosta a skapitu tal-gid tal-
atturi. F’dan il-kaz ukoll irrizulta li I-permessi ghall-bini ta’
sulari fuq l-appartament numru wiehed intalbu Zmien wara
li I-imsejhin kienu xtraw dik I-arja u hija haga ¢erta li |-atturi
ma kienu bl-ebda mod involuti fil-hrug u I-applikazzjoni tal-
permessi. Inghad sahansitra® li mqgar kieku s-sid ta’ zewg
postijiet kien diga’ applika hu ghall-permessi gabel ma I-
fondi ghaddew ghand sidien differenti, lanqas dan il-fatt
ma kien jghodd biex jinghad li giet stabilita s-servitu’ bid-
“destinazzjoni ta’ sid ta’ zewg fondi”;

i biex wiehed iqgis kif imiss l-estent®*® ta’ servitu’
partikolari, m’huwiex moghti lit-titolari tas-servitu’ i
jippretendi tigbid jew estensjoni tal-istess servitu’ skond il-
htigijiet taz-zmien, ghaliex servitu’ ghandha tigi mfissra
b’riferenza ghaz-zmien meta tkun inholgot u mhux
b’riferenza ghal zviluppi li jkunu saru wara dak iz-zmien
mis-sid tal-post dominanti**;

i ftit li xejn jiswa li jinghad li I-bini sar bil-ksib tal-
permessi mehtiega jew li |-ftuh tat-twieqi huwa
obbligatorju bil-ligijiet sanitarji, ghaliex fir-rigward ta’
drittijiet privati u rejali il-ligi tipprovdi specifikatament dwar
il-mod i bih gid ta’ sid jista’ jitghabba jew jittaqqal izjed
b’servitu’ favur gid ta’ haddiehor. F’kaz bhal dan, il-kisba
ta’ permessi tal-bini hija obbligu li kull min irid jaghmel
zvilupp irid iwettaq, imma qatt ma jista’ jissarraf ukoll
fobbligu kontra I-gid tas-sit serventi jew il-gid ta’ terzi®.
F'dan il-kaz, minkejja li l-imsejhin fil-kawza jishqu li |-perit
tekniku ghamel kostatazzjonijiet ta’ sura legali, il-Qorti ssib
li sewwa ikkonkluda l-istess perit meta gibed |-attenzjoni
tal-Qorti ghal dan il-fatt;

3 Art. 475 tal-Kap 16

% App. Civ. Apap vs Galea (supra)

* Art 476 tal-Kap 16

*Pp.A. PS 31.1.2003 fil-kawza fl-ismijiet Godwin Azzopardi vs Paul Azzopardi

% p.A. TM 30.10.2003 fil-kawza fl-ismijiet Maria C. Zammit Lupi et vs Magg. Peter Paul Ripard
et

Pagna 11 minn 13
Qrati tal-Gustizzja



Kopja Informali ta' Sentenza

[lli minbarra dan, u wara li saru |-osservazzjonijiet hawn
imfissra, [|-Qorti tislet il-fehma li I-imsejhin fil-kawza
m’ghandhomx is-servitu’ li jippretendu li ghandhomfuq il-
gid tal-atturi, u dan ghal izjed minn raguni wahda. FlI-
ewwel lok, is-servitu’ wahdanija li I-gid tal-atturi huwa
espressament suggett ghaliha tezisti biss fil-konfront tal-
post ta’ fuqu: kemm hu hekk il-kliem testwali tal-klawsola
relattiva tal-kuntratt li bih I-attur kiseb il-post tieghu tghid :
‘the tenement hereby transferred is subject to the
easement of light and windows in favour of the
overlying tenement”. Post wiehed biss kien hemm mibni
fug dak mixtri mill-attur meta sar il-kuntratt. Fit-tieni lok,
aktar ‘il quddiem fl-istess kuntratt jinghad ukoll “the
groundfloor tenement (jigifieri I-post mixtri mill-attur) are
(sic) sold with their front and back gardens adjoining them
without the owners of the overlying tenements having
any right whatsoever over such front and back
gardens”. Fit-tielet lok, ir-rizerva li saret mill-bejjiegha-
sidien meta xtara |-attur kienet biss dik li jekk u meta jibnu
|-arja tal-appartamenti li huma zammew ghalihom,
ikollhom biss dritt ta’ ac¢ess mit-tarag komuni. Imkien ma
rabtu I-jedd li huma (jew min jikseb minghandhom)
jizviluppaw l-arja f'bini fil-jedd li jifthu twieqi li jaghtu fuq il-
post tal-atturi. Fl-ahhar nett, |-imsejhin fil-kawza jorbtu I-
jedd li jibnu l-arja mal-jedd li jifthu t-twieqi li jaghtu ghal fuq
il-post tal-atturi. Bl-akbar rispett lejn tali fehma, iz-zewg
jeddijiet huma marbuta ma’ xulxin imma mhux I-istess.
Kemm hu hekk, xejn ma jzomm lill-imsejhin fil-kawza milli
jizviluppaw l-arja li kisbu minghajr ma jiksru |-jeddijiet tal-
atturi u ta’ ohrajn madwarhom;

llli ghal dawn ir-ragunijiet, il-Qorti ma tistax issib favur |-
argumenti tal-imsejhin fil-kawza fis-sens li |-gid tal-atturi
hu mghobbi b’servitu’ b’dan il-mod. Langas ma jidhrilha li
huma sehhilhom jippruvaw kif imiss |li hemm jedd i
jinfethu t-twieqi fl-appartamenti I-godda li nbnew bla ma
b’dagshekk ikun gieghed isir tnaqqir fil-jeddijiet proprjetarji
tal-atturi;

Ghal dawn il-ragunijiet il-Qorti geghda tiddeciedi billi:

Pagna 12 minn 13
Qrati tal-Gustizzja



Kopja Informali ta' Sentenza

Tilga’ l-ewwel talba attrici u tiddikjara li I-imsejhin fil-
kawza m’ghandhom I-ebda jedd jifthu twieqi jew aperturi
ohrajn fuq l-arja u |-bitha tal-post tal-atturi;

Tilga’ t-tieni talba attrici u tikkonferma b’hekk I-ordni
moghtija minn din il-Qorti fid-degriet taghha tat-18 ta’
Marzu, 1996, fl-atti tal-Mandat ta’ Inibizzjoni numru
1480/96, u dan fil-limiti ta’ dak li I-Qorti iddecidiet fl-ewwel
talba u safejn dan jista’ jorbot lill-imsejhin fil-kawza;

Tichad |-e¢cezzjonijiet kollha tal-imsejhin fil-kawza;
Tehles lill-imharrek Joseph Demanuele milli jibga fil-
kawza, billi ma ntweriex li kien kontradittur legittimu tal-
pretensjonijiet attrici; u

Tikkundanna lill-imsejhin fil-kawza li jhallsu l-ispejjez tal-

kawza, ghajr dawk tal-imharrek li jibgqghu minghajr taxxa
bejn il-partijiet.

Moqgrija

< Sentenza Finali >

